
Sudhalahari in Praise of Sun by PaNDitaraj JagannAtha

ஸுதா⁴லஹரீ பண்டி³தராஜஶ்ரீஜக³ந்நாத²விரசிதா

உல்லாஸ: பு²ல்லபங்கேருஹபடலதந்மத்தபுஷ்பந்த⁴யாநாம்
நிஸ்தார: ஶோகதா³வாநலவிகலஹ்ரு’தா³ம் கோகஸீமந்திநீநாம் ।
உத்பாதஸ்தாமஸாநாமுபஹதமஹஸாம் சக்ஷுஷாம் பக்ஷபாத:
ஸங்கா⁴த: கோऽபி தா⁴ம்நாமயமுத³யகி³ரிப்ராந்தத: ப்ராது³ராஸீத் ॥ 1॥
பத்³மத்³ரோஹோத்³து⁴ராணாம் த⁴வளிதஹரிதாமைந்த³வீநாம் த்³யுதீநாம்
த³ர்பம் த்³ராக்³த்³ராவயந்தோ வித³லத³ருணிமோத்³ரேகதே³தீ³ப்யமாநா: ।
தூ³ராதே³வாந்த⁴காராந்தி⁴தத⁴ரணைதலத்³யோதநே ப³த்³த⁴தீ³க்ஷா-
ஸ்தே தை³ந்யத்⁴வம்ஸத³க்ஷா முத³முத³யதி³நோத்³வேலது³ஸ்ரா தி³ஶந்து ॥ 2॥
த்ராதாமீவார்தலக்ஷா: ப்ரதிதி³நவிஹிதாநேககீ³ர்வாணரக்ஷா
ப⁴க்தாநாம் கல்பவ்ரு’க்ஷா:ஸ்பு²ரத³நலக³தஸ்வர்ணபா⁴ஸாம் ஸத்³ரு’க்ஷா: ।
லோகக்ஷேமாத்ததீ³க்ஷா நலிநபரிஷதா³ம் த³த்தஸௌபா⁴க்³யலாக்ஷா
து³ர்வ்ரு’த்தத்⁴வம்ஸத³க்ஷா மம ரவிகிரணா:ஸந்த்வகா⁴நாம் விபக்ஷா:॥ 3॥
ப்ராலேயாநாம் கராலா: கவலிதஜக³தீமண்ட³லத்⁴வாந்தஜாலா:
ஸ்த்ராதஸ்வர்லோகபாலா வித³லத³ருணிமக்ஷிப்தபா³லப்ரவாலா: ।
விஶ்லிஷ்யத்கோகபா³லாஜ்வரஹரணப⁴வத்கீர்திஜாலைர்ஜடாலா
வ்யோமவ்யாப்தௌ விஶாலாஸ்த்வயி த³த⁴து ஶிவம் பா⁴ஸ்வதோ பா⁴நுமாலா:॥ 4॥
நிர்பி⁴த்³யே க்ஷ்மாருஹாணாமதிக⁴நமுத³ரம் யேஷு கோ³த்ராம் க³தேஷு
த்³ராதி⁴ஷ்ட²ஸ்வர்ணத³ண்ட³ப்⁴ரமப்⁴ரு’தமநஸ:ஸம்நிதி⁴த்ஸந்தி பாதா³ந் ।
யை:ஸம்பி⁴ந்நே த³லாக்³ரப்ரசலஹிமகணே தா³டி³மீபீ³ஜபு³த்³த்⁴யா
சஞ்சூசாஞ்சல்யமஞ்சந்தி ச ஶுகஶிஶவஸ்தேம்ऽஶவ: பாந்து பா⁴நோ:॥ 5॥
அஹ்நி க்ரீடோ³சிதாநாம் ஸரஸிருஹலஸந்மந்தி³ராணாம் ப்ரபா⁴தே
ப்ரோத்³கா⁴ட்ய த்³ராக்கபாடாந்யத²குமுத³க்³ரு’ஹாந்முத்³ரயந்தோ விமுக்தாந் ।
ஸிஞ்சந்த: கிம் ச பூ⁴மீதலமகி²லமபி க்ஷுண்ணகாஶ்மீரநீரை:
பாயாஸு:ஶ்ரீஸபர்யாவிரசநபடவ: பத்³மப³ந்தோ: ⁴ கரா ந:॥ 6॥

ஸுதா⁴லஹரீ பண்டி³தராஜஶ்ரீஜக³ந்நாத²விரசிதா

ஆலேபா ஹிங்கு³லாநாமிவ த⁴ரணிபு⁴ஜாமச்ச²ஸௌதா⁴க்³ரமௌலி-

ஷ்வக்³ரேஷு க்ஷ்மாருஹாணாமபி⁴நவவித³லத்பல்லவோல்லாஸலீலா: ।
ப்ரௌட⁴ப்ராலேயபுஞ்ஜோபரி சிதஸ்வதி³ராங்கா³ரபா⁴ரா இவாரா-
த்பாராவாராத்ப்ரயாந்தோ தி³நகரகிரணா மங்க³ளம் ந: க்ரு’ஷீரந் ॥ 7॥
கீலாலை:குங்குமாநாம் நிகி²லமபி ஜக³ஜ்ஜாலமேதந்நிஷிக்தம்
முக்தாஶ்சோந்மத்தப்⁴ரு’ங்கா³வித³லிதகமலக்ரோட³காராக்³ரு’ஹேப்⁴ய: ।
உத்ஸ்ரு’ஷ்டம் கோ³ஸஹஸ்ரம் ப³ஹலகலகல: ஶ்ரூயதே ச த்³விஜாநாம்
பா⁴க்³யைர்வ்ரு’ந்தா³ரகாணாம் ஹரிஹயஹரிதா ஸூயதே புத்ரரத்நம் ॥ 8॥
யா ஸூதே ஸவபூ⁴தேஷ்வநுதி³நமுத³யே சேதநாயா விலாஸா-
ந்யாந்தீ ஸாயம் நிகாயம் ஜலநிதி⁴ஜட²ரம் ஸஞ்ஜரீஹர்தி ஸத்³ய: ।
அத்யர்த²ம் வர்த⁴யந்தீ மணிக³ணஸுஷமாஸம்பத³ம் ரத்நஸாநோ:
ஸா நோ பா⁴நோ: ப்ரபா⁴ நோ நயநஸரணிதோ தூ³ரதோ ஜாது யாது ॥ 9॥
நீஹாரைர்நீரஜாநாம் நிபி³ட³தமதமோராஶிபி⁴ர்லோசநாநாம்
ஶ்ரௌதஸ்மார்தக்ரியாணாமபி க²லு நிஶயா நாஶமாலக்ஷ்ய தூ³ராத் ।
ஸத்³ய:ஸிந்தோ: ⁴ ஸகாஶாத³தி⁴கதரஜவேநாக³தா வாஸவாஶா-
மாஶாபாஶாநஶேஷாநபஹரதுதராம் தீக்ஷ்ணபா⁴நோ: ப்ரபா⁴ ந:॥ 10॥
ஶீதே ஶோகம் ஶஶாங்கே க்ரு’ஶதமருசிதாமாஶுநாஶம் நிஶாயாம்
தி⁴க்காரம் த்⁴வாந்தவர்கே³குமுத³பரிஷதி³ ப்ரோத்³க³மம் தீ³நதாயா: ।
பாண்டி³த்யம் புண்ட³ரீகேஷ்வநுதி³நமதி⁴காம் காந்திமாஶாஸு தந்வ-

ந்நந்வஞ்சத்யந்வஹம் த்³யாமுஷஸி கருணயா விஶ்வவந்த்³யோ விவஸ்வாந் ॥ 11॥
ஸ்வாபம் ஸ்வாபாகுலாநாம் க³த³மத² க³தி³நாமந்த⁴காரம் த்ரிலோக்யா:
பாபம் பாபாவிலாநாம் ஸபதி³ பரிஹரந்நாக³தோ வாஸவாஶாம் ।
நித்யப்ரஸ்தா²நலீலாகுபிதகமலிநீநர்மநிர்மாணகர்மா
விஶ்வார்தித்ராணத⁴ர்மா க³க³நமணிரஸௌ பாது ஶர்மாநிஶம் வ:॥ 12॥
அந்தர்நீரம் நதீ³நாமநுதி³நமுத³யே பி³ம்பி³தா யே ஸமந்தா-
த்³கீ³ர்வாணாத்³ரேருத³ஞ்சந்மணிக³ணஜடிலாம் மேதி³நீம் த³ர்ஶயந்தி ।
விப்ரப்ரோத்க்ஷிப்தஸந்த்⁴யாஞ்ஜலிஜலகணிகாஜாலமாகாஶமத்⁴யே
மாணிக்யவ்ராதயந்தோ மம மிஹிரகரா மாந்த்³யமுந்மூலயந்து ॥ 13॥
ப்ரத்யக்³ரோடா:⁴ ப்ரக³ல்பா⁴ யுவதிபரிஷத:³ ப்ரோஷிதப்ராணநாதா²
யஸ்மிந்நஸ்தாத்³ரிமௌலேருபரிமணிமயச்ச²த்ரலீலாம் த³தா⁴நே ।

ஸத்ராஸம் ஸப்ரஸாத³ம் பரிணதகருணம் லோசநாந்யுத்க்ஷிபந்தி
ஸ்தே²மாநம் ஸ ப்ரியாணாம் க⁴டயது ப⁴க³வாந்பத்³மிநீவல்லபோ⁴ வ:॥ 14॥
அந்தர்த்³யாவாப்ரு’தி²வ்யோரதி⁴ரஜநி ப்⁴ரு’தாநந்த⁴காராநுதா³ரா-
ந்வித்³ராவ்ய த்³ராக்ததீ³யைரிவ ஜயத³ருணம் ஶோணிதைர்யத்³வித⁴தே ।
ஸாயம் ப்ராதஶ்ச ஸந்த்⁴யாஞ்ஜலிமவநிஸுரா:ஸம்ப்ரயச்ச²ந்தி யஸ்மை
தஸ்மை கஸ்மைசிதே³தந்மம பரமஹம்ஸே தே³வதாயை நமோऽஸ்து ॥ 15॥
த்ராணம் த்ரைவிஷ்டபாநாம் தரணமத² பயஸ்தோமதாம்யத்தநூநாம்
நத்³யந்தாநாமதர்க்யம் த்ரிகு³ணமயதயா யத்த்ரயாணாம் துரீயம் ।
தத்தாத்³ரு’க்துந்தி³லாயாஸ்தருணதரதம:ஸந்ததேரந்தக்ரு’த்த்வாம்
தேஜஸ்த்ரைலோக்யதாம்ரீகரணசதுரிம த்ராயதாம் தீக்ஷ்ணபா⁴நோ:॥ 16॥
கீ³ர்வாணக்³ராமணீபி⁴ர்க³க³நதலக³தைர்கீ³ர்பி⁴ருத்³கீ³த²கா³பி⁴-
ர்க³ந்த⁴ர்வைஶ்சாபி கீ³தா கு³ணக³ணகா³ரமோத்³கா³ரிகா³தா²ஸஹஸ்ரை: ।
கா³ஹம் கா³ஹம் க்³ரு’ஹாலீரக³திகக³தி³நாம் க³ந்த⁴யந்தோ க³தா³ர்திம்
க்³லாநிக்³ராமம் க்³ரஸந்தாம் க்³ரஹருசிகு³ரவோ கோ³பதேர்கோ³விலாஸா:॥ 17॥
ஜீவாதுர்ஜாட்³யஜாலாதி⁴கஜநிதருஜாம் தப்தஜாம்பூ³நதா³ப⁴ம்
ஜங்கா⁴லம் ஜாங்கி⁴காநாம் ஜலதி⁴ஜட²ரதோ ஜ்ரு’ம்ப⁴மாணம் ஜக³த்யாம் ।
ஜீவாதா⁴நம் ஜநாநாம் ஜநகமத² ருசோ ஜீவஜைவாத்ரு’காதே³-
ர்ஜ்யோதிர்ஜாஜ்வல்யமாநம் ஜலஜஹிதக்ரு’தோ ஜாயதாம் வோ ஜயாய ॥ 18॥
ப்ராதர்நிர்க³த்ய கோ³பி:⁴ ஸஹ ருசிவிஷயே ஸஞ்சரந்த்யோऽஹ்நி தாபி: ⁴
ஸாகம் ஸாயம் நிகாயம் ப்ரதி புநரபி யா:ஸம்ப்ரயாதும் த்வரந்தே ।
யாஸாம் தி³வ்யப்ரபா⁴வஸ்த்ரிஜக³த³க⁴வநஶ்ரேணிதா³ஹைகதா³வ:

க்ஷேமம் தந்வந்து தா வ: ஶிவமயவபுஷோ வாஸரேஶஸ்ய கா³வ:॥ 19॥
வ்ரு’ந்தை³ர்வ்ரு’ந்தா³ரகாணாம் த³நுதநுஜநுஷாம் ரக்ஷஸாம் ச க்ஷபாந்தே
க³ந்த⁴ர்வாணாம் து⁴ரீணை: ப்ரணதமஹிவரை: கிம்நரைர்யந்நரைஶ்ச ।
வித்³யாம் ஹ்ரு’த்³யாம் நிஜேப்⁴யோ விதரத³விரதம் தீ³ப்திபி⁴ர்தீ³பயத்³த்³யா-
மத்³யாதா³த்³யாமவித்³யாமித³முத³யகி³ரேருத்³யத³ர்கஸ்ய பி³ம்ப³ம் ॥ 20॥
ஆ பாதோ²ஜாஸநாயு:க்ஷணலவக⁴டிகாத்³யாத்மகம் காலசக்ரம்
ப்ராஹு: பூர்வே புராணாக³மவிஷயவிதோ³ யஸ்ய லீலாவிலாஸம் ।
பா⁴வாநாம் ஷட்³விகாராநத² க²லு க³திபி⁴ர்யஶ்ச நித்யம் ப்ரஸூதே
ஸ ப்ராத: பௌருஹூதே பரிலஸதி ஹரிந்மண்ட³லே சண்ட³பா⁴நு:॥ 21॥

sudhAlaharI.pdf 3



ஸுதா⁴லஹரீ பண்டி³தராஜஶ்ரீஜக³ந்நாத²விரசிதா

அங்கா³நி ப்³ராஹ்மணாநாமுஷஸிஹிமப⁴ராஸங்க³தோ ப⁴ங்கு³ராணி
வ்யாலக்ஷ்ய த்³ராக்ப்ரபாதா ரிபுஜநிதருஷேவாருணா வாஸவாஶாம் ।
த⁴ர்மத்⁴வம்ஸோத்³து⁴ராணாமகி²லமபி குலம் ஜக்ஷத: ஶோபி⁴தக்ஷ்மா
யக்ஷ்மாணம் மே ஹரந்து த்வரிதமக⁴பி⁴தோ³ பா⁴நவஶ்சண்ட³பா⁴நோ:॥ 22॥
விஶ்ராந்திம் ப்³ராஹ்மணாநாம் ஸுக²மதிஶயிதம் காமிநாம் ஸ்தா²யிலீலா-
மம்போ⁴ஜாநாம் ப்ரபோ³த⁴ம் குமுத³பரிஷதா³ம் யஶ்சிகீர்ஷந்த³யார்த்³ர: ।
நிர்யாத்யந்த:ஸமுத்³ரம் ஸகலமபி ந்ரு’ணாம் பா⁴ரமாதா⁴ய வஹ்நா-
வஹ்நாயாஹ்நாமதீ⁴ஶ:ஸ ப⁴வது ப⁴வதாம் பூ⁴யஸே மங்க³ளாய ॥ 23॥
த்³ராகா³ஹத்ய ப்ரபா⁴தே ரஜநிஹிமவத: கௌமுதீ:³ கௌதுகேந
ப்ரோத்³யத்ப்ரௌடா⁴நுகம்பா: புநரபி க²லு யே ஸாயமுஜ்ஜீவயந்தி ।
ஆருண்யே பல்லவாநாமத²கு³ருசரணா: ஶக்ரகோ³பாவலீநாம்
தே யுஷ்மத்³பா⁴வலீநாம் தி³நகரகிரணா: க்லாந்திமுந்மூலயந்து ॥ 24॥
த்³ராக³த்³வைதம் விதந்வம்ஸ்த்ரிபு⁴வநமபி⁴த: கௌங்குமீநாம் த்³யுதீநாம்
ந்யக்குர்வந்மாந்த்³யமுத்³ராமத² ரஜநிருஜாம் கோகஸீமந்திநீநாம் ।
தந்த்³ராந்தா⁴நாந்த்⁴யஸிந்தோ⁴ரிஹ விதததரைருத்³த³தா⁴நம் கராக்³ரை:
ஸ்வாந்தத்⁴வாந்தம் து⁴நீதாமுத³யகி³ரிஶிரஶ்சும்பி³ மார்தண்ட³பி³ம்ப³ம் ॥ 25॥
ஶுத்³த⁴ம் ப்³ரஹ்மாலவாலம் ப்ரக்ரு’திஶப³லிதம் யஸ்ய மூலம் கராஸ்த-
த்³த்³ராதி⁴ஷ்டஸ்வர்ணஶாகா² விகஸத³ருணிமா பல்லவாநாம் விலாஸ: ।
நீலம் வ்யோமாலிமாலா ஸுரஸப²லப⁴ரோ த⁴ர்மகாமார்த²மோக்ஷா:
ஸ ஶ்ரீமாந்வாஞ்சி²தார்த²ம் விதரது ஸததம் ஸூர்யகல்பத்³ருமோ வ:॥ 26॥
நீஹாரம் நிம்நகா³ப்⁴யோ நிகி²லநயநதோ நீரஜேப்⁴யஶ்ச நித்³ராம்
நீடே³ப்⁴யோ நீட³ஜாநாம் நிகரமுஷஸி யே நித்யமுத்³வாஸயந்தி ।
ஸாயம் தேஷ்வேவ தேஷாம் புநரபி க்⁴ரு’ணயா கல்பயந்தே ச வாஸம்
தே வ:ஸந்து ப்ரயாஸம் க்⁴ரு’ணிக⁴நக்⁴ரு’ணயோ ஹந்துமாப³த்³த⁴கக்ஷா:॥ 27॥
ஸம்ஹ்ரு’த்ய த்³ராக்³ப³ஹி:ஸ்த²ம் திமிரகுலமதா²ப்⁴யந்தரம் ஹர்துகாமா
ரந்த்⁴ராலீபி⁴ர்க்³ரு’ஹாணாமுத³ரமநுதி³நம் யே விஶங்கம் விஶந்தி ।
பா⁴நோஸ்தேऽமீ ஹ்ரு’ஷீகாண்யகி²லதநுப்⁴ரு’தாம் ஹர்ஷயந்தோ ஹிதேஹா
ஹ்ரு’த்³ரோக³ம் ஸம்ஹரந்தாம்ஹிமமஹிமஹ்ரு’தோ ஹேமஹ்ரு’த்³யா:கரா ந:॥ 28॥
ப்³ரஹ்மாண்ட³ம் மண்ட³யந்தோ வியதி வலயிநோ மண்ட³லைரண்ட³ஜாநாம்

ஸுதா⁴லஹரீ பண்டி³தராஜஶ்ரீஜக³ந்நாத²விரசிதா

பாக²ண்டா³ந்த³ண்ட³யந்தோ த³நுதநுஜநுஷாம் ஶோபி⁴தாக²ண்டா³லாஶா: ।
யே க²ண்டா³ந்பௌண்ட³ரீகாந்வித³லயிதுமதோ²த்³த³ண்ட³பாண்டி³த்யபா⁴ஜ-
ஸ்தே சண்டா³ம்ஶோரசண்டா³ஸ்த்வரிதமிஹ கரா: பாண்டு³தாம் க²ண்ட³யந்து ॥ 29॥
ஊர்த்⁴வம் பாபாவலிப்⁴ய:ஸ்தி²த இதி ஜக³தே³ யஸ்ய வேதை³ருதா³க்²யா
நிந்யு: கேऽப்யாஸநார்த²ம் க²லு ஸஹசரதாம் நேத்ரயோ: புண்ட³ரீகம் ।
ஓஷ்டா²வ்ரு’க்ஸாம யஸ்ய த்³ருதகநகநிப⁴ஶ்மஶ்ருகேஶாகி²லாங்க:³
ஸோऽயம் ஸர்வாந்தராத்மா தவ தி³ஶதுதராம் வாஸரேஶ: ஶிவாநி ॥ 30॥
இதி பண்டி³தராஜஶ்ரீஜக³ந்நாத²விரசிதா ஸுதா⁴லஹரீ ஸமாப்தா ।

